
Senwelo e ne e le sethole se setle se  
sefubedu se neng se phela polasing.

Dithole tse polasing moo di behela mahe 
letsatsi le leng le le leng.

Senwelo o behetse mahe a maholo ka ho 
fetisa a matle ka ho fetisa o ne a ikgantsha 
ka ona.

Mahe ana a qala ho nyamela.

Senwelo o ne a sa thaba ke mahe ana a hae 
a ntseng a nyamela.

“Mahe a ka a ntseng a nyamela kaofela a ya 
kae?” o maketse.

Senwelo a qeta ka hore o tla ipata  a tsebe 
ho bona hore ho etsahala eng ka mahe a 
hae.

“Ke tla le tshwara leshodu lena la mahe.” A 
qeta ka ho yena.

A bolella bo ausi ba hae ka leqheka lena la 
hae, ba dumela ho mo thusa.

“Kajeno ha letsatsi le ya madikelong, re tla 
ema re shebe hore ke mang a nkang mahe.” 
ho rialo Senwelo

Ha morao ha a se a behetse mahe, Senwelo 
a fofela sefateng se haufi , a ema.

Bo ausi ba hae ba bararo le bona ba ya 
ipata.

Dithole tsa dula di thotse di iketlile.

Senwelo ha a le sefateng a ema a sheba, a 
sheba a shebisisa.

Hang Senwelo a bona Sibi ntja ya moo 
polasing.

Sibi o ne a le motjha polasing.

Sibi o ile a sheba,  a sheba a ba a fumana 
sehlaha sa Senwelo ka tlasa sehlahla. 

Sibi a fofonela mahe a Senwelo.

A kgwepetsa lehe le le leng ka leoto la hae.

A bula molomo wa hae ho kometsa lehe.

Ka ho panya ha leihlo Senwelo a hlaha 
(a fofela fatshe)

“Mahe aka! Mahe aka! A kakatletsa ka 
bohale!”

“Tlohela mahe aka Sibi”

Bo ausi ba Senwelo ba tla ba mathile ba 
lebile ho Sibi.

Dithole tsa kakatletsa ka lerata, di fofa 
di phapha di bokanetse Sibi ho fi hlela a 
baleha (ba kenelletse Sibi).

Ho tloha letsatsing leo Senwelo a behela 
mahe a hae ka ntle le ho tshoha (ntle le ho 
tshwenyeha).

Sibi ha a ka hlola a leka ho nka mahe hape. 


